
Nd 146. Frumvarp

til laga um breytingu á sveitarstjórnarlögum nr. 43, 10. nóv. 1005, og lögum um 
breytingu á þeim lögum, nr. 33, 2. nóv. 1914.

Flutningsmaður: Björn R. Stefánsson.

1. gr.
Aftan við 8. gr. sveitarstjórnarl. nr. 43, 10. nóv. 1905, bætist:
Þó hefir sá maður kosningarrjett og atkvæðisrjett um öll sveitarmálefni, 

sem þiggur af sveit, ef hann hefir fleiri börn i ómegð fram að færa en 4, og 
styrkurinn nemur ekki meiru en sem svarar 70 kr. með hverju barni. Einnig 
hefir sá maður kosningarrjett, sem afborgar á ári að minsta kosti tuttugasta part 
þeirrar upphæðar, sem hann hefir þegið.

2. gr.
í 2. gr. laga nr. 33, 2. nóv. 1914, bætist aftan við orðin: »hundraðs- 

gjald á afia«:
annan en sildveiði með nót inni á fjörðum.
'Af henni sje útsvarið 2°/o af veiðinni, og borgist innheimtumanni hrepps- 

ins á sama hátt og landeiganda er greiddur landshluturinn.

Á s t æ ð u r:

Við 1. gr.
Að minni hyggju er það nokkurn veginn alment viðurkent ranglæti að 

svifta menn almennum þegnrjettindum, þótt þeir hafi unnið meira að mannfjölgun 
i landinu enþað, sem þeir af eigin ramleik hata getað alið önn fyrir, enda er oft 
ekki fyrirhyggjuleysi um að kenna, heldur veikindum eða öðrum óviðráðanlegum 
óhöppum. Pó nær þessi ójöfnuður hámarki sínu í því, að þessum rjettindum 
skuli ekki vera skilað aftur, þegar hlutaðeigandi er orðinn sjálfbjarga maður og 
jafnvel farinn að endurborga þann styrk, sem honum var veittur á erfiða tímanum.

Jeg hefði óskað að geta látið þessa rjettarbót einnig ná til kosningarrjettar 
til Alþingis, en þar er það »ljón í veginum« — sjálf stjórnarskráin — sem ekki 
verður yfirstigið á þessu þingi. En mjer finst meiri likur til, að þetta verði lagað 
næst þegar stjórnarskráin verður endurskoðuð, ef búið verður áður að stiga þetta 
spor í áttina.

Við 2. gr.
Sýslufundur Suður-Múlasýslu hefir skorað á Alþingi að breyta ákvæðum 

þessarar greinar á þá leið, að gera þau svo skýr, að ekki gæti orkað tvímælis, 
hvernig bæri að skilja þau.



Jafnframt hafa ákvæði þessarar greinar valdið ágreiningi milli hrepps- 
nefnda og árlegum útsvarskærum. Mjer sýnist þvi rjett, að í lögum sje skýrt 
ákveðið, hvaða skatt má leggja á þessa veiði. Að eitthvað sje goldið sýnist mjer 
sanngjarnt, en hins vegar ástæðulaust að hafa gjaldið mjög hátt, og þó verst að 
einstaklingar, sem bera sig eftir þess háttar veiði, eigi það að mestu undir sann- 
girni hlutaðeigandi hreppsnefnda, hvort hóflegs gjalds sje af þeim krafist. Ef til 
vill hefðu ákvæði þessarar greinar einnig átt að ná til laxveiða, en jeg er þeirri 
veiði ókunnur og vildi þvi ekki fara að gera neinar tillögu'r um þær. Þeir koma 
þá með tillögur um það, sem til laxveiða þekkja, ef þeim sýnist ástæða til.


